
I-Qorti,
Preliminari
1. Dan hu appell maghmul mis-soc¢jeta intimata mis-sentenza moghtija fis-

17 ta’ Ottubru, 2018, [minn issa ’| quddiem imsejjah ‘is-sentenza appellata’],

mill-Bord li Jirregola |-Kera [minn issa ’| quddiem imsejjah ‘il-Bord’], li permezz
taghha ddecieda billi laga” “.. it-talbiet tar-rikorrenti ghar-ripreza tal-fond u
ghall-fini ta’ zgumbrament jiffissa terminu ta’ Zzmien xahar mil-lum, bl-ispejjez

kontra s-socjeta’ intimata.”

Fatti

2. lI-fatti ta’ din il-kawza jirrigwardaw mahzen (minn issa ‘| quddiem
imsejjah ‘il-fond’) bin-numru 50 fi Trig il-Qasab, Birkirkara, li ilu bosta snin
mikri mir-rikorrenti lis-so¢jeta intimata. Sussegwenti ghas-sentenza tal-
Prim’Awla tal-Qorti Civili moghtija fil-15 ta’ Frar, 1993, fl-ismijiet Herbert Conti
ghan-nom u in rapprezentanza ta’ Domestic Brush Company Limited vs. John
Camiilleri, ir-rikorrenti kienu sewwew is-sagaf ta’ dan il-fond, izda I-fond illum
allegatament ged isofri minn diversi hsarat konsiderevoli u mhux qged isir uzu

minnu.

Mertu

3. Ir-rikorrenti istitwew il-proceduri odjerni kontra s-socéjeta intimata
permezz tal-prezentata ta’ rikors quddiem il-Bord fejn talbu I-awtorizzazzjoni
ghar-ripreza tal-pussess tal-fond, u dan skont kull kundizzjoni li jidhirlu
opportun, stante li s-so¢jeta intimata (a) issullokat tali fond u/jew assenjat il-

kirja tieghu minghajr il-kunsens taghhom; (b) biddlet id-destinazzjoni tieghu

wkoll minghajr il-kunsens taghhom; u (¢) ikkawzat hsarat ingenti fil-fond.

4. Is-soc¢jeta intimata pprezentat ir-risposta taghha fejn filwaqt li talbet lill-
Bord sabiex jichad it-talbiet kollha tar-rikorrenti bl-ispejjez ukoll, ressget is-

segwenti eccezzjonijiet:

“1. Illi t-talba tar-rikorrenti hija ghalkollox infondata fil-fatt u fid-dritt
peress li I-esponenti la ssullokat u/jew assenjat il-kirja, la biddlet id-
destinazzjoni u lanqas ikkawzat hsarat ingenti kif allegat mir-
rikorrenti fir-rikors promotur.

2. lli assolutament ma jezistux I-estremi li trid il-Ligi ghar-ripreza.

3. Salvi jekk ikun il-kaz eccezzjonijiet ulterjuri.”

Is-Sentenza Appellata

5. Permezz tas-sentenza moghtija fis-17 ta’ Ottubru, 2018, il-Bord laga’ t-

talbiet tar-rikorrenti wara li ghamel is-segwenti konsiderazzjonijiet:

“llli fir-rigward tal-ewwel kawzali tas-sullokazzjoni r-rikorrenti Rita Debattista
esebiet mal-affidavit taghha a folio 32 sa 40 tal-process sett ritratti li fughom hemm
tabella li tghid Herbert Conti & Associates, subsidiary Domestic Brush Co. Ltd.

Hija esebiet ukoll zewqg sentenzi tal-Bord li Jirregola I-Kera u tal-Qorti Civili
Prim’Awla a folio 114 u 116 tal-process minn fejn jirrizulta li r-rikorrent f'dawk il-
kawzi agixxa ghan-nom tas-socjeta intimata u konsegwentement allura kien ged
jirrikonoxxi li I-kirja hija tas-socjeta intimata u mhux tieghu personalment.

Esebiet ukoll diversi korrispondenza, a folio 124 sa 133 tal-process, fejn ir-rikorrenti
mill-ewwel oggezzjonaw meta Hubert Conti prova jdawwar il-kirja fuq ismu u ma
accettawx li johorgu Il-ircevuta fug ismu ghax il-kirja dejjem kienet issejjah lis-socjeta
intimata.

lli pero da parti taghha s-socjeta intimata esebiet il-kotba tal-ircevuti tal-kera
originali f'envelopp a folio 257 tal-process kif ukoll kopja tal-istess a folio 210 sa 244
tal-process, minn liema jirrizulta li I-ircevuti tal-kera mill-bidu nett tal-kirja kienu
johorgu f'isem “Herbert Conti and his associates”. Konsegwentement ma jistax
jinghad li s-socjeta intimata ssullokat jew assenjat il-kirja lil Herbert Conti and
Associates.

Ghaldagstant, din I-ewwel kaw:zali tas-sullokazzjoni tal-fond ma tinstabx pruvata u
konsegwentament din il-kawzali ged tigi michuda.

Wi fir-rigward tat-tieni kawzali u cioé dik tal-bdil fid-destinazzjoni tal-fond ir-
rikorrenti gabu diversi xhieda li jghidu li I-fond mertu tal-kawza ilhom snin ma
jarawh miftuh. Hekk xehdu Margaret Scerri a folio 17 tal-process, Emanuel Gauci a
folio 18 tal-process, Marguerite Maria Carbone a folio 19 tal-process, June Berry a
folio 20 tal-process, ir-rikorrenti nfisha Josephine Bonello a folio 21 tal-process,
Anthony Galea a folio 22 tal-process, John B. Calleja a folio 23 tal-process, u Mario
Debattista a folio 24 tal-process. Dawn I-istess xhieda in kontro-ezami a folio 253 sa
256 aktar sostnew u sahhew ix-xhieda taghhom li I-fond huwa abbandunat u mhux
ged jintuza.

i r-rikorrenti Rita Debattista wkoll xehdet a folio 32 tal-process illi I-fond ilu snin
maghlug u abbandunat. Hija esebiet ukoll sett ta’ ritratti markati RB1 sa RB8 sabiex
turi li I-fond jinsab ukoll abbandunat u ilu snin ma ssir manutenzjoni fih.

i fir-rigward ta’ din il-kawzali u ¢ioé dik tal-bdil fid-destinazzjoni tal-fond, apparti I-
istess xhieda moghtija mir-rikorrenti u mix-xhieda fuq indikati, hija rilevanti wkoll ix-
xhieda moghtija mir-rapprezentant tal-Water Services Corporation a folio 53 tal-
process u d-dokumenti esebiti minnu a folio 55 sa 85 tal-process, minn fejn jirrizulta
li I-fond kien ged jinzamm maghluqg regolarment. Fil-fatt ghal snin bejn 1-2002 u I-
2011 kienu ged johorgu biss stimi u I-meter ingara biss darba matul dawn is-snin u
cioé fl-2004. Jghid ukoll illi wara dik il-qgari, I-istejjem qed johorgu biss fuq il-kera ta’
l-arloggi.

Illi dan il-fatt ghalhekk jikkonferma ukoll in-non uso tal-imsemmi fond mis-socjeta’
intimata liema non uso kif gia iddikjaraw f’diversi okkazjonijiet il-Qrati taghna,
jikkostitwixxi ukoll bdil fid-destinazzjoni tal-fond.

i f'dan ir-rigward ix-xhud Chris Abela, desk officer mar-Registru tal-Kumpanniji, a
folio 86 tal-process xehed illi s-socjeta intimata ilha ma ddahhal accounts minn
Marzu tal-1999 u I-ahhar annual return sa April 2011. Dan ukoll jindika li s-socjeta
intimata ma hiex qed tiffunzjona u m’ghandhiex tmexxi n-negozju taghha stante illi
huwa fl-interess taghha li tressaq dawn id-dokumenti kummercjali lill-awtoritajiet
ghal kull perjodu tal-kummerc taghha.

Illi r-rapport tal-Periti Membri Teknici tal-Bord bir-ritratti annessi, a folio 293 sa 311
tal-process ukoll jikkonstata bhala stat ta’ fatt illi I-fond ilu zmien twil ma jintuza u
dan ghad-diversi ragunijiet elenkati fir-rapport taghhom.

Illi ghalhekk it-tieni kawzali u cioé dik tal-bdil fid-destinazzjoni tal-fond tinsab
pruvata.

i fir-rigward tat-tielet kawzali u c¢ioé tal-hsarat li garrab il-fond, ir-rikorrenti ressqu
zewg rapporti peritali bir-ritratti annessi mhejjija mill-Perit Gorg Cilia, wiehed fit-23
ta’ Mejju, 2008, a folio 27 sa 29 tal-process u l-iehor fit-23 ta’ Mejju, 2011, a folio 30
sa 31 tal-process. L-ewwel rapport sar kwazi sena qabel giet istitwita |-kawza
filwagqt li t-tieni rapport sar fil-mori tal-kawza. F’dawn ir-rapporti I-Perit jikkonstata
diversi hsarat bil-kawza principali ta’ tali hsara jiddikjara li hija “lack of
maintenance”. Huwa rilevanti li minkejja li rinfacéjata b’din il-kawzZa, s-socjeta
intimata ma esegwitx il-manutenzjoni mehtiega tant li I-Perit hareg it-tieni rapport
tieghu li ukoll fih jikkonstata n-nuqqas ta’ manutenzjoni ghat-tieni darba u sentejn
wara li giet istitwita I-kaw:za.

Il-Perit Cilia kkonferma wkoll ir-rapport tieghu bil-gurament a folio 136 sa 138 tal-
process.

Ir-rikorrenti Tanja Spiteri ossija Tania Camilleri xehdet permezz ta’ affidavit a folio
96 sa 98 tal-process u esebiet sensiela ta’ ritratti a folio 99 sa 113 tal-process.
Jirrizulta mill-istess li saru xi xoghlijiet ta’ tindif fl-imsemmi fond u nbidel il-bieb tal-
imsemmi fond stante I-istat malandat tieghu.

Qrati tal-Gustizzja
Pagna 5 minn 18



Appell Inferjuri Numru: 24/2009/1 LM

i d-diretturi tas-socjeta taghhom fix-xhieda taghhom a folio 145 sa 148 u a folio
152 sa 154 tal-process jaccettaw li I-istat ta’ fatt tal-fond mertu tal-kawza kien
malandat, tant |i Hubert Conti jghid: “..naqgbel li dan kien I-istat gabel
irrangajnieh...”.  Filwaqt illi Claudette Vella tghid: “Nikkonferma li fil-fond in
kwistjoni hemm hsara fis-sagaf li tinsab fug gewwa nett tal-fondi hemm hsara fix-
xorok u t-travi.”.

Illi r-rapport tal-Periti Membri Teknici tal-Bord bir-ritratti annessi, a folio 293 sa 311
tal-process ukoll jikkonstataw bhala stat ta’ fatt illi I-fond ma huwiex mantnut tajjeb
u garrab diversi hsarat u dan ghad-diversi ragunijiet elenkati fir-rapport taghhom.

Illi ghalhekk din it-tielet kawzali tal-hsarat li garrab il-fond tinsab ukoll pruvata.”

L-Appell
6. Is-so¢jeta intimata pprezentat ir-rikors tal-appell taghha fis-6 ta’

Novembru, 2018, fejn talbet lil din il-Qorti sabiex “.. tvarja s-sentenza sudetta

u konsegwentement:

i) tikkonferma s-sentenza fejn din il-Bord cahad it-talba attrici fir-rigward tal-
kawzali tas-sullokazzjoni;

ii) thassarha, tirrevokaha u tikkancellaha fejn il-Bord laqa’ talba attrici fir-
rigward tal-kawzali tal-bdil fid-destinazzjoni u tal-hsarat fil-fond u
konsegwentement laqa’ t-talba tar-rikorrenti ghar-ripreza tal-fond u ghall-fini
ta’ zgumbrament iffissa terminu ta’ zmien xahar mil-lum, bl-ispejjez kontra s-
socjeta intimata.

iii) U konsegwentement tichad it-talbiet kollha tar-rikorrenti filwaqt li tilga’ in
toto I-eccezzjonijiet tas-socjeta appellanti.

Bl-ispejjez taz-Zzewgq istanzi kontra r-rikorrenti appellati.”.

7. L-appellanta tghid |i thoss ruhha aggravata bid-decizjoni tal-Bord
ghaliex: (i) dan ma apprezzax il-provi taghha fir-rigward tal-kawzali tal-bdil fid-
destinazzjoni; (ii) il-provi taghha jxejnu I-kawzali tal-bdil ta’ destinazzjoni; (iii)
[-imsemmi Bord naqas li jikkunsidra |-provi u s-sottomissjonijiet legali u dawk
gurisprudenzjali mressga minnha fir-rigward tal-kawzali tal-allegat hsarat; u

(iv) l-istess provi u gurisprudenza jxejnu dik il-kawzali.

Ir-risposta tal-appell

8. Fir-risposta tal-appell ir-rikorrenti jissottomettu |li s-socjeta intimata
kienet gieghda titlob li din il-Qorti taghmel |-apprezzament taghha tal-provi,
izda skont il-gurisprudenza dan ma jistax isir ghajr jekk il-qorti ta’ revizjoni tkun
tal-fehma li I-ewwel qorti ghamlet apprezzament manifestament zbaljat tal-
provi sabiex b’hekk issir ingustizzja lejn xi parti. 1zda r-rikorrenti jghidu li dan

ma kienx il-kaz hawnhekk.

Konsiderazzjonijiet ta’ din il-Qorti

9. Din il-Qorti ser tghaddi sabiex tikkunsidra |-appell tas-socjeta intimata,

flimkien mar-risposta tar-rikorrenti, fid-dawl tas-sentenza appellata.

L-ewwel aggravju:  mankanza ta’ apprezzament tal-provi taghha dwar il-

kawzali tal-bdil fid-destinazzjoni

It-tieni aggravju: il-provi tas-socjeta intimata jinnewtralizzaw din il-

kawzali

10. Dawn iz-zewg aggravji ser jigu ttrattati flimkien stante i |-
konsiderazzjonijiet ta’ din il-Qorti huma Il-istess. Ghal dak li jirrigwarda |-ewwel
aggravju, is-soc¢jeta intimata tispjega li wara li I-Bord ghamel riferiment ghax-
xhieda tal-atturi stess, ghal dik tar-rapprezentant tal-Water Services
Corporation u tar-Registru tal-Kumpanniji, kif ukoll ghar-rapport tal-Periti
Teknici, ikkonkluda li skont il-gurisprudenza taghna kien hemm bdil fid-
destinazzjoni tal-fond minhabba n-non uso tieghu. Hawnhekk is-socjeta
intimata tilmenta mill-fatt |i dak il-Bord sahansitra ma ghamel |-ebda
riferiment ghall-provi li ressqet hija stess dwar din il-kawzali. Tkompli tispjega
li ghalhekk il-Bord m’ghamel l|-ebda riferiment ghax-xhieda tad-diretturi
taghha li spjegaw kif ix-xoghol tal-kumpannija kien inbidel skont I-ezigenzi tas-
suq, u wkoll dik tal-awditur taghha li spjega |-attivita kummerc¢jali taghha sena
b’sena, kif ukoll kif evolva x-xoghol ta’ manifattura taghha. Dan esebixxa d-
denunzji tal-VAT u l|-profit and loss accounts taghha. Skont is-socjeta intimata,
dan hu bizzejjed sabiex tigi annullata dik il-parti tas-sentenza ghaliex il-Bord
kien marbut li jaghti raguni ghaliex kien qed jiskarta I-provi u t-tezi taghha.
Sabiex issostni din is-sottomissjoni taghha, is-so¢jeta intimata taghmel
riferiment ghad-decizjoni tal-Qorti tal-Appell fl-ismijiet Andrew Mifsud noe vs.

L-Awtorita ta’ Malta dwar |-Ambjent u I-lppjanar.! Minn hawn is-so¢jeta
intimata tghaddi sabiex tispjega t-tieni aggravju taghha. Tghid, u dan minghajr
pregudizzju ghall-ewwel aggravju taghha, li kieku I-Bord ezamina sew il-provi
taghha kien jasal ghall-konkluzjoni li ma kien hemm I-ebda bidla fid-
destinazzjoni tal-fond bhala rizultat ta’ non uso. Ghalkemm ir-rikorrenti
allegaw li s-socjeta intimata kienet nagset milli taghmel uzu mill-fond skont |-
iskop li inkera ghalih, huma naqgsu milli jressqu prova dwar x’kien proprju dan
I-iskop u kif inbidel. Is-socjeta intimata ssostni li I-fond kien u ghadu jintuza u
dan kif kien jirrizulta mix-xhieda tad-diretturi taghha u dik tal-awditur taghha.
Min-naha taghha s-socjeta intimata kienet esebiet ukoll il-ktieb tal-kera minn
fejn jirrizulta l-iskop tal-kirja. Jekk il-fond ma kienx ged jinfetah kuljum, dan
mhux ghaliex ma kienx ged jintuza jew ghaliex kien ged jintuza ghal skop
hazin, u hawn taghmel riferiment ghax-xhieda tal-awditur taghha. Dwar il-
prova necessarja sabiex jigi stabbilit I-uzu tal-fond bhala mahzen, ticcita silta
mis-sentenza moghtija mill-Qorti tal-Appell fl-ismijiet Anna Galea pro et noe

vs. Agricultural Co-Operative Limited.?

11. Min-naha taghhom ir-rikorrenti jsostnu li ghall-kuntrarju, sewwa ghamel
il-Bord meta ikkonkluda li I-verzjoni taghhom kienet ikkoraborata mill-provi u I-

Bord kellu necessarjament jilga’ t-talbiet taghhom.

129.11.2012.
224.05.2006.

12.  Huwa proprju minnu li I-Bord strah fuq ix-xhieda mressga mir-rikorrenti.
Fis-sentenza appellata I-Bord jaghmel riferiment dirett ghal dik il-parti rilevanti
mix-xhieda ta’ Margaret Scerri, Emanuel Gauci, Marguerite Maria Carbone,
June Berry, Josephine Bonello, Anthony Galea, John B. Calleja, Mario
Debattista u Rita Debattista, fejn dawn galu li kien ilu snin ma jaraw miftuh il-
fond. Jghidu sahansitra li fil-kontroezami taghhom huma regghu sostnew li I-
fond jinstab abbandunat u ma kienx ged jintuza. Il-Bord ghamel riferiment
partikolarment ghax-xhieda ta’ Rita Debattista |i esebiet diversi ritratti li gew
mmarkati RB1 sa RB8, evidenza tal-abbandun tal-fond u tan-nuqqgas ta’
manutenzjoni. |l-Bord jaghmel ukoll aé¢cenn ghax-xhieda moghtija mir-
rapprezentant tal-WSC u d-dokumenti esebiti minnu u li minnhom seta’
jikkonstata li I-fond kien ged jinzamm maghluqg regolarment. B’hekk fil-fehma
tal-Bord dan kien jikkonferma n-nuqqas ta’ uzu tal-fond u |-grati taghna diversi
drabi rritenew li non uso jikkostitwixxi bidla fid-destinazzjoni. Hawn il-Bord
zied jaghmel riferiment ghax-xhieda tad-desk officer li jahdem mar-Registru
tal-Kumpanniji, fejn dan qal li s-soc¢jeta intimata kienet ilha sa minn Marzu tas-
sena 1999 ma tipprezenta accounts u sa minn April tas-sena 2011 ma
tipprezentax annual return. Fil-fehma tieghu dan kien xhieda tal-fatt li s-
socjeta intimata ma kinetx gieghda tiffunzjona. Fl-ahhar nett ukoll r-rapport u
r-ritratti esebiti mill-Periti Teknici kienu juru li I-fond kien ilu zmien twil ma
jintuza. B’hekk I-Bord iddecieda li I-kawzali tal-bdil fid-destinazzjoni tal-fond

kienet giet ippruvata.

13. Din il-Qorti ma tistax ma tikkondividix il-fehma tal-Bord. Il-provi kollha
mressqa mir-rikorrenti huma ¢ari u ma jhallu I-ebda dubju lil din il-Qorti meta
ghal darb’ohra terga’ tgharbilhom. Ix-xhieda ta’ Margaret Scerri, Emanuel
Gauci, Marguerite Carbone, June Berry, Josephine Bonello, John Callejja, Mario
Debattista u Tania Spiteri, li xehdu permezz tal-affidavit®, kollha jghidu li ilhom
zmien twil sew ma jarawh miftuh il-fond u sahansitra Margaret Scerri,
Emanuel Gauci, Marguerite Carbone, June Berry Josephine Bonello jsostnu li
dan hu abbandunat. Anthony Galea xehed ukoll li quddiemu jkun hemm

ipparkeggjati vetturi ta’ nies li jghixu fl-akkwati.

14. Imbaghad mix-xhieda* ta’ Michael Buttigieg, li jispjega li jahdem mal-
WSC, izda fil-prezent ma’ ARMS Ltd., jirrizulta li I-ahhar darba li ngara I-meter
kien fis-sena 2004 u allura |-kontijiet kienu geghdin johorgu fuq stimi. Dan
jirrizulta mill-fatturi mahruga lis-socjeta intimata, li kopja taghhom ix-xhud

esebixxa bhala Dok. MB1.>

15. Rilevanti wkoll hija x-xhieda ta’ Chris Abela, desk officer mar-Registru
tal-Kumpanniji, li s-so¢jeta intimata ilha sa minn Marzu tas-sena 1999 sabiex
tipprezenta l-accounts taghha u sa minn April tas-sena 2011 sabiex tipprezenta

l-annual return.

3Afol. 17 sa 21 u fol. 23 u 96 tal-process.
4 A fol. 53 tal-process.
5 A fol. 55 sa 85 tal-process.

16. lzda aktar rilevanti huma I-kopji® tad-denunzji tat-taxxa fuq il-valur
mizjud esebiti minn Joseph Dingli, I-accountant u I-awditur tas-socjeta intimata
kif prodott minnha stess, minn fejn jirrizulta |-attivita kummercjali baxxa ferm
ta’ din is-socjeta fis-sena 2009. Sussegwentement, ghal xi raguni jew ohra, din
bdiet tizdied bil-mod ghal wahda li din il-Qorti xorta wahda tgies li bagghet
baxxa. L-istess xhud jghid li:
“Jiena ilni awditur tas-socjeta intimata mis-sena 2002 jekk m’iniex sejjer zball, minn
dakinhar sal-lum naf illi I-operat tal-kumpannija dejjem kien u baqga’ fil-fond ta’
Wejter Street li huwa mertu ta’ dan il-kaz ... Naf illi I-kumpannija topera mir-
registered office taghha. Is-socjeta intimata tigestixxi negozju sija ta’ manifattura kif
ukoll ta’ importazzjoni. Bhala manufattura hija nvoluta f’dik ta’ brushes u timporta
wkoll affarijiet ta’ zebgha, wall paper u anke makkinarju u hardware, kompriz solar

heaters u solar air conditioners. Kemm ilni awditur jien ma nafx li I-kumpanija gatt
wagfet topera.”

17. lzda x-xhieda tieghu ma jistax jinghad |i tirrifletti ruhha f'dak i
kkostataw il-Periti Tekni¢ci meta accedew fil-fond, u dan kif jixhdu r-ritratti
annessi mar-rapport taghhom.” L-istess jinghad ghax-xhieda tad-direttur
Herbert Conti® u dik tad-direttrici Claudette Vella.® Ma jistax ikun hemm
kontestazzjoni dwar il-fatt li r-ritratti huma xhieda veritiera tal-istat attwali tal-
fond u evidenza cara ta’ abbandun. Din il-Qorti sahansitra tikkunsidra li dan il-

fond ma jistax ikun Il-istess wiehed li ged jintuza ghall-operat tas-socjeta

6 Dok. JD4 a fol. 182 sa 201 tal-process.

7 A fol. 292 et seq. u ritratti a fol. 297 sa 311 tal-process.
8 A fol. 146 u 147 tal-process.

9 A fol. 153 tal-process.

intimata kif deskritt minn dawn ix-xhieda u bl-ebda mod ma jista’ jigi accettat li

jgibu fix-xejn il-kawzali tal-bdil tad-destinazzjoni tal-fond.

18. Is-socjeta intimata ssostni wkoll li hija taghmel uzu tal-fond skont kif
miftiehem. Din il-Qorti tosserva li I-ircevuti esebiti minnha stess® ma jindikawx
xi uzu partikolari tal-fond u ghalhekk skont is-subartikolu 1554(a) tal-Kap.16
tal-Ligijiet ta’ Malta |-uzu ghandu jigi prezunt mic-cirkostanzi tal-kaz. 1l-Qorti
hawn tqis li huma rilevanti sew ukoll is-segwenti kummenti tal-Periti Teknici

mehudin mir-rapport taghhom:

“04 Hemm evidenza qawwija illi I-fond ilu hafna ma jintuza. ...

11 L-esponenti Periti Teknici kkonstataw illi I-makkinarju kollu illi hemm fil-
lok huwa qadim hafna, hafna minnu huwa msaddad, u ilu ma jintuza
ghal hafna snin.

12 L-esponent ikkonstataw illi I-fond ilu ma jintuza mill-fatt illi quddiem il-
bieb principali hemm il-haxix hazin, filwaqt illi quddiem il-bieb adjacenti,
m’hemmx.”.

19. Dan kollu jixhed li kwalunkwe uzu li ged taghmel mill-fond is-socjeta
intimata, u hawn il-Qorti kif diga mfisser ghandha d-dubji serji taghha dwar
jekk hux qged isir uzu tieghu, ¢ertament mhux I-istess uzu li originarjament kien

isir minnu.

20. Ghaldagstant din il-Qorti ma ssibx li l-ewwel u t-tieni aggravju tas-
socjeta intimata huma gustifikati u qieghda tichadhom.

10 Afol. 210 sa 243 tal-process.

7

It-tielet aggravju: nugqas ta’ kunsiderazzjoni  tal-provi u tas-

sottomissjonijiet legali u gurisprudenzjali tas-socjeta
intimata dwar il-kawzali tal-allegat hsarat

Ir-raba’ aggravju: il-provi u I-gurisprudenza li ressqet is-socjeta intimata
jinnewtralizzaw dik il-kawzali

21. Is-soc¢jeta intimata tibda billi tispjega t-tielet aggravju taghha billi
tirrileva li filwaqt li I-Bord fid-decizjoni tieghu jaghmel riferiment konsiderevoli
ghall-provi mressga mir-rikorrenti, tghid li ma jaghmel |-ebda riferiment ghall-
provi mressga minnha ghajr |i d-diretturi taghha accettaw il-fatt li I-fond kien
malandat. Tissottometti li I-Bord ma jsemmi xejn dwar I-istat perikoluz tal-bejt
tal-fond u |i kellhom jigu intavolati proceduri kontra r-rikorrenti liema
proceduri ntemmu b’success ghaliha. 1l-Bord ukoll nagas milli jikkunsidra I-
gurisprudenza c¢itata minnha. L-ahhar aggravju tas-soc¢jeta intimata hu li kemm
il-provi kif ukoll il-gurisprudenza li ressget quddiem il-Bord, kienu tali sabiex
ixejnu I-kawzali tal-hsarat. Ghalkemm is-socjeta intimata taccetta li kien minnu
li I-fond garrab diversi hsarat, izda |-Bord seta’ biss jilga’ t-talba tar-rikorrenti
ghar-ripreza tieghu jekk (i) il-fond ikun garrab hafna hsara; (ii) kienu I-inkwilini
li kkagunaw dik il-hsara. Is-soc¢jeta intimata hawnhekk taghmel riferiment
ghall-gurisprudenza tal-grati taghna in sostenn tas-sottomissjonijiet taghha.
Fil-fehma taghha, kien biss is-saqaf li kellu hsara konsiderevoli, li wara kollox
kienet giet ikkagunata mir-rikorrenti nnifishom bhala rizultat ta’ nuqqas ta’
manutenzjoni tal-bejt taghhom li tieghu huma biss kellhom access. Ghalkemm

is-so¢jeta intimata kienet interpellat lir-rikorrenti diversi drabi sabiex dawn

isewwu dak il-bejt, sahansitra wkoll permezz ta’ ittri legali u b’rapporti peritali,
huma kienu bagghu inadempjenti. Ghar-rigward tal-hsarat |-ohra, dawn
setghu jigi msewwija facilment u ghalhekk ma kinux jezistu |-estremi ghar-

ripreza.

22. Ir-rikorrenti jwiegbu billi jghidu li |-hsara kienet giet ikkonfermata mill-
Perit Gorg Cilia permezz ta’ zewg rapporti kif esebiti fl-atti u |-
konstatazzjonijiet tieghu, flimkien ma’ dak li kienu ged isostnu r-rikorrenti,
gew ikkonfermati mill-periti teknici mahtura mill-Bord. Iziedu jghidu li minkejja
li I-bieb tal-fond kien inbiddel mis-socjeta intimata waqt il-mori tal-kawza, il-

fond baga’ f’stat ta’ abbandun.

23. lI-Bord kien tal-fehma li I-kawzali tal-hsarat kienet giet ippruvata wkoll.
Osserva li r-rikorrenti kienu ressqu zewg rapporti peritali b’diversi ritratti
annessi, li saru mill-Perit Gorg Cilia. Irrileva wkoll li I-ewwel rapport kien sar
sena gabel ma nfethet il-kawza odjerna u t-tieni wiehed sar fil-mori tal-
imsemmija kawza, izda fit-tnejn li huma I-Perit Gorg Cilia kkonstata diversi
hsarat rizultat ta’ “lack of maintenance”. II-Bord ikkunsidra li minkejja [-ewwel
rapport peritali, is-so¢jeta intimata m'ezegwitx il-manutenzjoni li kien hemm
bzonn u ghalhekk sar it-tieni rapport sentejn wara li kienu nbdew |-proc¢eduri
odjerni. Minn hemm il-Bord ghadda sabiex ghamel riferiment ghax-xhieda,
jigifieri dik ta’ Tania Spiteri ossija Tania Camilleri, li xehdet permezz tal-
affidavit, u esebiet diversi ritratti tat-tindif li sar fil-fond min-naha tas-socjeta

intimata u wkoll tal-bieb mibdul, u sahansitra dik ix-xhieda tad-diretturi tas-

socjeta intimata fejn dawn accettaw li |-fond kien f’'stat malandat. Fl-ahhar
nett sar riferiment ghar-rapport tal-Periti Teknici u r-ritratti annessi mieghu, u
I-Bord osserva li I-imsemmija Periti Teknici kienu wkoll ikkonstataw li I-fond ma
kienx mizmum f’stat tajjeb ta’ manutenzjoni u li kien sofra diversi hsarat ghar-

ragunijiet li jaghtu fir-rapport taghhom.

24. In vista ta’ dawn il-konsiderazzjonijiet maghmula mill-Bord, din il-Qorti
tghid li r-raba’ aggravju mhuwiex gustifikat. Kif jidher mill-paragrafu
precedenti, il-Bord ikkunsidra I-provi mressga mis-socjeta intimata, jigifieri x-
xhieda tad-diretturi taghha, fir-rigward tal-hsarat li skont ir-rikorrenti sofra |-
fond. Izda s-socjeta intimata ssostni |li huwa minnu li I-fond garrab il-hsarat,
izda mhux kull hsara twassal ghal decizjoni ghar-ripreza tal-fond ghaliex il-
hsara trid tirrizulta li hija wahda konsiderevoli u kawza tal-ghemil tal-inkwilin.
Fil-kaz odjern tghid li I-uniku hsara konsiderevoli hija dik li hemm fis-soqgfa u
dan langas mhu rizultat ta’ htija taghha. Huwa veru li I-Bord ma dahalx fil-fond
tal-kwistjoni tal-hsarat rizultanti, izda r-riferiment ghar-rapport tal-Periti
Teknici membri tieghu ghandu jitgies aktar minn sufficjenti ghal zewg
ragunijiet. L-ewwel wahda hi |i galadarba |-Periti Teknici huma membri tal-
Bord u |-Bord jaghmel riferiment ghar-rapport peritali taghhom, tali rapport
jaghmel parti mis-sentenza tal-Bord.!! Fit-tieni lok, dak ir-rapport jelenka ta’
mill-inqgas ghaxar osservazzjonijiet tal-Periti Teknici fir-rigward tal-hsara li
kkonstataw fil-fond, fosthom jghidu “... hemm bzonn ta’ manutenzjoni generali

kullimkien” u dan wara li jaghmlu osservazzjoni generali li “kemm evidenza

11 Ara App. Sup. Maestro Giuseppe Camilleri vs. Joseph Bezzina, 16.01.1959.

gawwija illi I-fond ilu hafna ma jintuza. L-esponenti kkonstataw illi ma saritx
manutenzjoni ghal snin kbar.” Dan ifisser xejn ghajr il-fatt li I-hsara hija wahda
estensiva u mhux lokalizzata fil-bjut li skont is-so¢jeta intimata I-manutenzjoni
taghhom hija a karigu tar-rikorrenti stess. Ix-xhud Tania Camilleri fl-udjenza
tal-24 ta’ April, 2014, in kontroezami kif prodotta mis-socjeta intimata
tikkonferma li “.. I-hsara li kien hemm fis-soqfa mertu ta’ kawza ohra kienet
riparata minnha, ghalhekk il-hsara mertu ta’ din il-kawza hija hsara differenti.”
Minn dan kollu jirrizulta kemm li I-hsara hija wahda konsiderevoli u mhux
lokalizzata fis-soqfa tal-fond, kif ukoll li hija rizultat ta’ nugqgas ta’
manutenzjoni generali ghal tul sew ta’ zmien li skont id-dispozizzjonijiet tal-
artikolu 1556 tal-Kap. 16 tal-Ligijiet ta’ Malta hija obbligu tas-soc¢jeta intimata
bhala inkwilina. Ghalhekk il-Qorti tagbel mad-decizjoni tal-Bord u tghid li I-

kawzali tal-hsarat hija aktar minn suffi¢jentement ippruvata.

25. Ghal dawn ir-ragunijiet din il-Qorti tqis |i t-tielet u r-raba’ aggraviji

mhumiex gustifikati u gieghda tichadhom.

Decide

Ghar-ragunijiet premessi I-Qorti tiddeciedi dwar l-appell tas-socjeta intimata

billi tichdu u tikkonferma s-sentenza appellata fl-intier taghha.

L-ispejjez ta’ din l-istanza, kif ukoll dawk tal-ewwel istanza, ghandhom

jithallsu mis-socjeta intimata.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

Qrati tal-Gustizzja
Pagna 18 minn 18



